
 
 
 
 

 

K’O JMURTE NUYO NTE K’O NE RA JMURÏJI KO K’O NTE K’O JÓKÏ JÉB’I AÑEBA KJA NE JÑIÑI B’ONRRO KJA JAK’O 
NUJI KJO RA JÑUS’Ï O CHJU’U NE KJÉÉ 2025  

 

JARGA TSJA  

NAJA. Jarga tsjapïji Texeji. K’o jmurte nuyo nte a Jñiñi B’onrro k’o ra pés’i k’o orï kja nuyo pezhe 
243 ñeje 2048 ne Tr’axiskuama, ñeje jarga tsja, jingua ra tsja ñeje k’o pjé nre ra kjogï jak’o rga mamï 
ne Zonï, ja ga mamï nu jéb’i k’o jyod’ï k’o ra ngara  a xóñi ñeje ja Juns’ï k’o ra tsjaji ngek’o ra so’o ra 
jñuns’ïji o chju’u kja yo jmurte k’o jókï jéb’i añeba kja ne Tr’angumï Jak’o Juajnïji k’o nte k’o ra ngara 
a Xóñi a Jñiñi B’onrro, xo so’o ra jñuns’ïji o chju’u  ngek’o ra jyod’ïji ra so’o ra ngaraji a xóñi kja yo 
jmurte k’o jókï jéb’i añeba ñeje, ma ra kjogï, so ra jñuns’ïji o chju’u angezeji.  
 
K’o jmurte k’o ra ne’e, ma dya ra kortpï ñi’i k’o mamï ne jéb’i kja ne naja xiskuama pezhe 9 ñeje 65 
jak’o Juns’ï Jarga ts’a, ra tsjaji k’o ot’ïji ñeje ra nzhoji k’o xiskomï k’o xipjiji, kja nuyo ts’inrame 09:00 
ñeje ma ra zïnï 17:00 ts’inrame, nzi nonixi ñeje ma mberxi, jak’o b’ïb’ï ne Tr’angumï Jak’o Juajnïji k’o 
ra ngara a Xóñi kja ne nrañi Huizaches pezhe 25, jmurngumï Rancho Los Colorines, Ts’ijñiñi Tlalpan, 
Código Postal 14386, Jñiñi B’onrro, xo ñeje kja nu xiskomï juensibi oficialiadepartes@iecm.mx. 
 
YEJE. Ra jizhiji pjé xipjiji. K’o jmurte k’o ne’e ra kjogïji kja ne Jmurjéb’i jak’o nzhoji nguenrra ne 
Tr’angumï Jak’o Juajnïji k’o ra ngara a Xóñi, k’o o opjïji jak’o pjé xipjiji ma ra neji ra tsjaji na jmurte ko 
nuk’o nte k’o jyod’ï ra ngaraji a Xóñi añeba, ma ra sëjë k’o pa’a yeje ne zana naja xo ma ra sëjë ne 
dyéch’a ts’ich’a pa’a ne zana jñii ne kjéé yeje otrjo yeje ts’ich’a, k’ï ra pés’i, na  ngeje, k’o mamï ne 
jéb’i kja ne pezhe, ts’ijmurïña yeje k’o Juns’ï jarga tsja. 
 
K’o jmurte ra jmutïji o xiskomïji k’o jak’o o opjïji k’o mamïji neji ra nzhoji o xiskomïji.  
 
1) Na jéb’i juensibi jak’o ra mbësëji jarga nuji ñeje ra n’añoji ko nuyo jmurte k’o xo ne ra ngaraji a xóñi 
ko nuyo nte k’o jókï jéb’i k’o ngara ne kjéé dya, dya ra kjogï k’o 150 Kb, kja nu jéb’i GIF, JPG, JPEG 
xo kja ne PNG; 
 
2) Na jéb’i jak’o mamï pjé ma b’épji ra tsjaji ko texe o xiskomï angezeji: Jak’o mamïji sunji ra tsjaji na 
s’oo, Jak’o mamï Pépjiji na punkjï, Jak’o mamï k’o xipjiji ra tsjaji ñeje jarga ts’a ngek’o dya ra tsjaji, 
Ra nuji ñeje ra Dyokïji k’o kja na s’oo kja nuyo nte k’o ne ra Ngara a Xóñi nzi b’ezoji xo ñeje ma nrixuji, 
ko nuyo mamï kjo ngeji kja ne jéb’i pezhe 247 nu Tr’ajeb’i, nzi ga mamï ne jéb’i pezhe 10 nu ja juns’ï 
jarga ts’a; 
 

3) Na jéb’i jak’o mamï ja’a xo jak’o pjé nre xipjiji kja nuyo juensibi;  

 
4) Jak’o mamï xo dya nra zézhi ngeji angezeji, jak’o nuyo jmurte ra xipji nuyo jmurte pjé ra tsjaji ko 
nuk’o o peñeji nzi na’a angezeji ko nuk’o nte k’o o pjós’ï. Xo ñeje, ra peñeji na o dyojui juensibi jak’o 
ra so’o ra nuji k’o zónï angezeji k’o jmurte, ñeje  
 
5) Xiskomï jak’o mamï ja b’ïb’ï nu jmurte dya ra pés’i na punkjï zana ma otr’ï ngextrjo yeje  

 
K’e jéb’i jak’o pjé xipjiji k’o neji, xo ñeje k’e jéb’i k’ï mamï ne pezhe jñiñi kja ne xiskomï so’o ra nuji kja 
ne juensibi  https://www.iecm.mx/www/sites/ppl_apl/apl/.  
 
K’e jéb’i k’o neji ra jizhiji ma ra kjogï nuyo pa’a xo ma dya tsjapïji najo’o jak’o ga mamï ne xiskomï 
zónï, dya ra tsjapïji b’emi. Kja texe nuyo ne Tr’angumï k’ï ëtr’ë jéb’i dya ra so’o ra tsja najo’o jak’o pjé 
xipjiji k’o neji ma ra b’ézhi naja xiskuama k’o mamï ne jéb’i.  
 
K’o jmurte k’o ra pés’i k’o jéb’i jak’o pjé xipjiji k’o neji k’o o o nzhoji o xiskuama ñeje xipjiji so’o ra 
jyod’ïji ra ngaraji a xóñi ra unïji na pezhe ñeje na jñaa jarga kjogïji kja ne juensibi web ngek’o ra tsjaji 
jakó mamï ne pezhe 14 ja juns’ï jarga tsja. Akjanu, ne nrame dya, so’o ra jizhiji k’o penpa kja jmurte 
nuyo jmurjñiñi ñeje texe k’o o jñuns’ï o chju’u, jak’o ga mamï ne pezhe 19 mamï jarga tsja ñeje ja ga 
mamï ne jéb’i k’ï ra b’ïb’ï kja tr’angumï k’ï ëtr’ë jéb’i ñeje kja ne juensibi: 
https://www.iecm.mx/www/sites/ppl_apl/apl/. 
 



JÑI’I. Ja ga chezhe nuyo o jñuns’ï o chju’u ñeje janz’i o jñuns’ïji o chju’u. 
 
K’o jmurte so’o ra mbïrïji ko ne chezhe nuyo o jñuns’ï o chju’u ma ra mbedye ne skuama k’i mamï ne 
ra ngaraji a xóñi  ñeje ma ra sëjë ne pa’a jñite naja ne yencho zana ne kjéé yeje otrjo yeje ts’ich’a, 
kja jak’o nuji kja o juensibi k’ï ra mamï ne Tr’angumï Jak’o Jyodïji kjo ra Ngara a Xóñi.  
 
K’o jmurte k’o orï ra jñunspïji o chju’u ra pés’iji janzi skuama ko k’o nte k’o o jñuns’ï o chju’u dya ra 
tseji dya natrjoji jak’o b’ïb’ï o chju’u nuyo ra so’o ra yaxï jak’o b’ïb’ï o chju’u k’o nte k’o ne ra ngara a 
xóñi a Jñiñi B’onrro k’ï o ngïb’ïji ne yeje pa’a ne ñanto zana ne kjéé yeje otrjo yeje nziyo ma o Juajnïji 
k’o kanra a xóñi, ngeje 79,273 (yencho nzincho yeje yencho ñeje jñii), k’o b’ïb’ï kja na yeje ts’i 
jmurngumï jak’o juajnïji kjo ra ngara a xóñi kja naja xipji kjo ra ngara a xóñi jarga jyad’ï ne Jñiñi 
B’onrro, jak’o ga mamï ne xiskomï kanra na punkjï nte.  
 
 
 
NZIYO. Nuyo jmurte kja yo jmurjñiñi.  
 
Kja ne nrame ma ra mamï ne Tr’angumï k’ï Juajnï kjo ra ngara a xóñi ra xipji nuyo jmurte k’ï o nzhoji 
o xiskomï jak’o xipjiji so’o ra jmurïji nzi nte k’o jokï jéb’i añeba ñeje ma ra sëjë k’o pa’a jñite naja ne 
yencho zana ne kjéé yeje otrjo yeje ts’ich’a, nuyo ra tsjaji jmurte ko nuyo jmurjñiñi ko yeje jmurjñiñi 
naja k’ï jyod’ï ra ngara a xóñi jak’o jyad’ï ne Jñiñi B’onrro, jak’o ga mamï ne xiskomï kanra na punkjï 
nte k’o ra nu’u ma Juajnïji k’o ra ngara a xóñi k’o xipji nuyo nte k’o kanra kja ne Tr’angumï jak’o ëtr’ëji 
nuyo jéb’i.  
 
K’o pezhe nuk’o nte k’o ra ma kja jmurte ngek’o ra xipjiji kjuana, ra ngeje naja jñincho otrjo nte.  
 
TS’ICH’A. Kja ne jmurte texe k’o kanra.  Ma nuyo jmurte ra jmurïji ko nuyo jmurjñiñi, xo ñeje ra 
jmurïji texeji ko k’o kanra kja o jmurte xo ñeje ra ngaraji k’o nte k’o janra jarga jyod’ïji k’o nte k’o ra 
ngara a xóñi, ngeje k’o ra mamï kjo na jo’o k’o kjaji: 
 
a) K’o ra jmurï dya ra tseji ra ngeji ne 60% nuyo nte arkate k’o o juajnï k’o nte kja yo jmurte nuyo 

jmurjñiñi ñeje o nuji ngeji angezeji ñeje pés’iji o ngumï añeba; 
 

b) Ra jizhiji k’o xiskuama jak’o o tsjaji k’o jmurte jak’o ga mamï ñeje orï k’o skuama ma o jmurïji kja 
nuyo jmurjñiñi jak’o ga mamï nuyo jéb’i; k’o Juajnï kjo ra ngara a xóñi; 
 

c) Nuk’o nte k’o arkate a mamïji ja’a ne nguarjéb’i Jak’o mamïji sunji ra tsjaji na s’oo, Jak’o mamï 
Pépjiji na punkjï, Jak’o mamï k’o xipjiji ra tsjaji ñeje jarga ts’a ngek’o dya ra tsjaji, Ra nuji ñeje ra 
Dyokïji k’o kja na s’oo kja nuyo nte k’o ne ra Ngara a Xóñi xo ma b’ezoji xo ñeje ma nrixuji; 
 

d) Ne Juajnï nuyo nranxóñi a Ts’ijñiñi añeba, ra janraji k’é mb’ïrï nu Tr’ajéb’i k’ï mamï nre ri jienstoji, 
ñeje  
 

e) Ma ra tsja k’e mbaxkjua nuyo jmurte dya kjo tr’unï o trjópjï ñeje dya b’ïb’ï kjo xipji k’o ra tsjaji 
ngek’o nuk’o nte arkate ro moji xo ro ngemeji añeba.  

 
ÑANTO. Xiskuama jak’o orï ra jñunspï o chju’u ñeje ra nzho’o o jéb’i. Ma ra tsjaji k’o jmurte jak’o 
xipjiji k’o nte pjé ngeje k’o ra tsjaji nzakja ga mamï ne tr’ajéb’i nuyo jmjurte k’o jyod’ï ra jokï jéb’i añeba, 
ngextrjo ne jñite naja pa’a ne yencho zana ne kjéé yeje otrjo yeje ts’ich’a, k’o jmurte ra nzhoji kja 
jmurte k’o jokï jéb’i, jak’o orïji ra jñunspïji o chju’u kja ne Tr’angumï Jak’o Jyod’ïji k’o ra ngara a xóñi, 
jak’o ga mamï ne jéb’i so’o ri nuji, kja ne Tr’angumï jak’o ëtr’ëji nuyo jéb’i xo ñeje kja ne xiskuama 
juensibi: https://www.iecm.mx/www/sites/ppl_apl/apl/. 
 
YENCHO. Ra nuji k’o skuama k’o nte k’o o jñunsï o chju’u. Ne Tr’angumï jak’o ëtr’ëji jéb’i ra 
mbës’ë na mexa jak’o ra mamïji jarga tsjapïji, ngek’o ra jñanra ñeje ra juajnï texe k’o o jñuns’ï o chju’u 
kja nuyo jmurte kja nuyo juensibi. Nuyo jmurte k’o dya ra sot’ï k’o nte k’o otïji kja jmurte so’o ra dyorïji 



kja ne Tr’angumï jak’o ëtr’éji jéb’i, ra sé’ë ne pa’a jñite naja ne yencho zana ne kjéé yeje otrjo yeje 
ts’ich’a, k’e zézhi jak’o mamï janzi nte kanraji, ngextrjo k’o o jñuns’ï o chju’u k’o dya so’o ro pezheji 
jak’o ga mamï nu ja juns’ï jarga ts’a.  
 
JÑINCHO. Jéb’i jak’o mamï o jñuns’ï o chju’u ñeje o xipjiji pjé ra ts’a.  Ne Tr’angumï jak’o ëtr’ëji 
k’o jéb’i ra mbësë na jéb’i jak’o mamï kjo ngeje k’ï o jñuns’ï najo’o o chju’u nuk’o nte k’o sïtï ñeje jarga 
xonkï k’o yeje jmurte k’o jyod’ï kjo ra ngara a xóñi kja nuyo dyéch’a nziyo ja trjorï nuyo jmurjñiñi kja 
ne Jñiñi B’onrro, jak’o ga mamï ne xiskomï kanra na punkjï nte.  
 
K’e Jmurte k’i xits’i texe k’o ri tsja kja nuyo ñanto otrjo pa’a ma pépjiji ma ra mbïrï ra mbedyé ne 
skuama ngek’o ra so’o ri ma jñuns’ï i chju’u, jak’o ga mamï ne jéb’i jak’o pjé mamï k’o nranxóñi kja ne 
jmurngumï, nujnu ra nzho’o nguenrra k’o o jñanra najo’o nuyo jéb’i k’o ra jmurï o skuama nzi naja k’o 
jmurte, akjanu ra mamï dya kjo xipji ro jmurï ko ne jmurte k’o jyod’ï ra jókï jéb’i añeba.  
 
NZINCHO. Dya kjo ra mbara kjo ngeje texe k’o nte.  K’o n’año jmurte, nte k’o pjos’ï ñeje k’o ra 
jyod’ï ra ngara a xóñi kja nuyo jmurte k’o jokï jéb’i añeba, ra nzhoji xo ra dyëtr’ëji jarga tsjapïji ra ngara 
najo’o texe k’o o chju’u k’o nte ñeje texe k’o pés’iji ma ra jyod’ïji kjo ngeje k’o ra nranxoñiji k’o o jñuns’ï 
o chju’u kja k’o jmurteji, ñeje ra jyod’ïji dya kjo ra chu’u, dya ra b’ézhi ra matr’ïji ñeje ra so’o ra kjogïji 
kja nuyo n’año ña’a jak’o ga mamï ne jéb’i k’ï ri xórïji.  
 
DYÉCH’A. K’o dya korpïji nguenrra. K’o dya kortpïji nguenra ra xipjiji nuyo nte k’o nranxóñi kja ne 
tr’angumï, ngek’o ra mamïji pjé mamï ne jéb’i ra tsjaji. 


